Msinga-Nuus   Mei 2011
Vanjaar se uitreik na Pomeroy is weer tydens die September-skoolvakansie en die eerste byeenkomste vir belangstellendes is reeds gehou. Dit is belangrik dat elkeen wat Msinga op die hart dra, sal vertel van die uitreik, want dalk is daar iemand wat sou belangstel om saam te gaan. Die volgende byeenkoms is op 22 Mei 2011 om 16:00 by NG Kerk Drakenstein.
Annalise Loubser, koördineerder, het ‘n lys van gebedsversoeke saamgestel wat ek graag met julle wil deel, asook die vreugdes van die werk wat daar gedoen word. 
· Dat belangstellendes na vore sal kom om deel te word van die evangelisasie-span en die bouspan. Ons benodig nog kosma(s), handvaardige mans of enigeen wat vir die Here wil werk.
· Vir die samestelling van die leierspan van vanjaar se uitreik, dat mense hulle bereid sal verklaar.

· Dat ons in al ons beplanning sal vergeet wat ons graag sou wou doen en sal luister na wat God wil.

· Ds. Mnisi en sy gesin en die werk wat hulle elke dag moet doen. Sy bakkie benodig ook vier nuwe bande.

· Sihle, die jeugleier, sy werk onder die jongmense en dat ons bydraes sal kry vir sy salaris, anders gaan die bediening hom verloor.

· Die hele Home Base Care-span, vir gewilligheid en entoesiasme om hulle werk te doen en dat die Vader hulle werk by die hutte sal gebruik om Sy naam uit te dra. [Onthou hulle werk sonder betaling!]

· Vir al die geestelike werkers in die groter Msinga-gebied, dat hulle mekaar sal ondersteun en sal saamwerk om Sy koninkryk uit te bou.
· Vir al die gemeentes in die Paarl wat by Msinga betrokke is en die gemeenteverteenwoordiges.

· Vir al die ander vennote wat in Msinga werksaam is en dat ons almal saam ‘n verskil kan maak.

· Dat die Zulu-Bybels wat geskenk is, gelees sal word en dat die Heilige Gees daardeur sal werk en dat daar vrug sal wees.

· Lourens Schoeman soek pre-fabhuisvesting vir ‘n jeugkamp op Rietkuil, Msinga en bid dat daar 200 kinders vir die jeugkamp sal opdaag.

· Vir die Msinga-Paasnaweeksaamtrek in Pomeroy, vir die Woordverkondiging, uitdeel van Bybels en samesyn.

· Vir die beskerming van die terrein in Pomeroy, teen vandalisme en vernielsugtigheid van mense.

Ons is dankbaar vir die nuwe gelowiges wat tydens die veldtogte  en jeugbyeenkomste toegevoeg is. Bid dat hulle sal volhard.  Ons is ook dankbaar vir die Paarliete wat al aangemeld het vir uitreikdiens vanjaar.
Die uitreikspan het reeds ‘n bussie van Durbanville vir die lang pad na Pomeroy gekry en juig oor die Here se goedheid. Hulle moet dit net vol petrol terugbesorg.  

Vrede en vreugde vir elkeen
Johanna Heydenrych
